
1.ՀՀ ֆինանսների նախարարություն
	03․10․2025թ.

	
	N 01/9-2/22060-2025

	Ի պատասխան Ձեր 18.09.2025թ. N ԴԽ//32192-2025 գրության՝ «Անշարժ գույք ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ սեփականությունը հանդիսացող Գեղարքունիքի մարզի Գավառ համայնքի Ծովազարդ գյուղի հասցեում գտնվող 1.5 հա մակերեսով հողամասն ամրացնել ՀՀ շրջակա միջավայրի  նախարարությանը, այնուհետև՝ վերջինս անժամկետ անհատույց օգտագործման իրավունքով ամրացնել «Սևան ազգային պարկ» պետական ոչ առևտրային կազմակերպությանը,  հայտնում ենք, որ դիտողություններ և առաջարկություններ չունենք:


	Ընդունվել է ի գիտություն:


	
2. Շրջակա միջավայրի նախարարություն
	01․10․2025թ.

	
	N 1/16.2/11027-2025

	Ի պատասխան Ձեր 2025 թվականի սեպտեմբերի 18-ի № ԴԽ//32192 գրության՝ հայտնում եմ, որ Կառավարության «Անշարժ գույք ամրացնելու և անհատույց օգտագործման իրավունքով ամրացնելու մասին» Կառավարության որոշման նախագծում (այսուհետ՝ նախագիծ) նշված 1,5 հա հողամասը գտնվում է Հայաստանի Հանրապետության կառավարության 2007 թվականի հունվարի 18-ի Սևան ազգային պարկի 2007-2011 թվականների կառավարման պլանի (հողերի օգտագործման սխեմայի) հաստատման մասին № 205-Ն որոշմամբ այսուհետ՝ Որոշում հաստատված Սևան ազգային պարկի հատուկ պահպանվող տարածքների նպատակային նշանակության բնապահպանական գործառնական նշանակության հողերի 22585 հա տարածքի մեջ։ Որոշման հիման վրա 2009 թվականի նոյեմբերի 13-ին կատարվել է իրավունքի պետական գրանցում վկայական 2626876, համաձայն որի՝ 22585 հա հողամասը մշտական անհատույց օգտագործման իրավունքով տրամադրվել է «Սևան» ազգային պարկ» ՊՈԱԿ-ին (այսուհետ՝ ՊՈԱԿ)։ 2009 թվականի դեկտեմբերի 30-ի №1356/05 պայմանգրով (այսուհետ՝ Պայմանագիր) վերոնշյալ տարածքի սահմաններում գնտվող 1.5 հա մակերեսով հողամասի նկատմամբ կնքվել է կառուցապատման իրավունքով վարձակալական պայմանագիր (պայմանագրի պատճենը կցվում է) և իրականացվել վարձակալության իրավունքի պետական գրանցում:
	Գեղարքունիքի մարզի առաջին ատյանի ընդհանուր իրավասության դատարանը սույն թվականի հուլիսի 2-ի վճռով բավարարել է գլխավոր դատախազության հայցը և անվավեր է  ճանաչել Պայմանագիրը: Որպես անվավերության հետևանք անվավեր է ճանաչել «Պետական սեփականություն հանդիսացող հողամասի կառուցապատման իրավունքի տրամադրման մասին» թիվ 1356/05 Պայմանագրից ծագող իրավունքների` կադաստրի կոմիտեի գույքի նկատմամբ իրավունքների պետական գրանցման միասնական 1-2 մատյանի 0221 համարի տակ կատարված գրանցումը և վճռով պարտավորեցվել է վարձակալին վերոնշյալ հողամասը հանձնել ՊՈԱԿ-ին:
	Վերոգրյալից հետևում է, որ պայմանգրի հետ մեկտեղ անվավեր է ճանաչվել հողամասի նկատմամբ վարձակալական իրավունքը (այդ թվում՝ կառուցապատման), մինչդեռ համաձայն գործող օրենսդրության և Որոշման՝ վերոնշյալ հողամասի սեփականատեր է հանդիսանում «Սևան ազգային պարկ» ՊՈԱԿ-ը, հետևապես՝ առանձնացված ծածկագրով հողամասի հիմքով սեփականության իրավունքի գրանցման նոր վկայականի կազմումը և դրա հիման վրա Կառավարության որոշման վերոնշյալ նախագծի կազմումն ունի լրացուցիչ քննարկման կարիք: 

	

Չի ընդունվել։
Հայաստանի Հանրապետության կառավարության 2006 թվականի հունվարի 26-ի
N 346-Ն որոշմամբ նախատեսված է թվով 78 միավոր գույք անհատույց օգտագործման իրավունքով «ՍԵՎԱՆ ԱԶԳԱՅԻՆ ՊԱՐԿ» պետական ոչ առևտրային կազմակերպության տրամադրելու համար։
Հետևաբար անհարժեշտություն չկա սեփականության իրավունքով «ՍԵՎԱՆ ԱԶԳԱՅԻՆ ՊԱՐԿ» պետական ոչ առևտրային կազմակերպությանը տրամադրելու համար։

	3. ՀՀ կադաստրի կոմիտե
	26․09․2025թ.

	
	N ՍԹ/17928-2025

	   Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի սեպտեմբերի 18-ի N ԴԽ//32192-2025 գրությունը՝ «Անշարժ գույք ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետում նշված Գեղարքունիքի մարզ, համայնք Գավառ, գյուղ Ծովազարդ հասցեում գտնվող 05-050-0665-0003 կադաստրային ծածկագրով հողամասում առկա է 162 քմ մակերեսով շինություն, ուստի առաջարկում ենք Նախագծի 1-ին կետում ներառել նաև նշված շինությունը: 
   Բացի այդ, ըստ Նախագծի 1-ին կետի, 1.5 հա հողամասի շուկայական արժեքին մոտարկված կադաստրային արժեքը կազմում է 13,404,068 ՀՀ դրամ, նշված 13,404,068 ՀՀ դրամ արժեքը ներառում է 1.5 հա մակերեսով հողամասի շուկայական արժեքին մոտարկված կադաստրային արժեքը՝ 7,722,000 ՀՀ դրամ, և 162 քմ մակերեսով շինությանը՝ 5,682,068 ՀՀ դրամ։
   Միաժամանակ տեղեկացնում ենք, որ Նախագծի 1-ին կետում նշված 
05-050-0665-0003 կադաստրային ծածկագրով հատուկ պահպանվող տարածքների բնապահպանական նշանակության հողամասը և դրա վրա առկա շինությունն արտացոլված են կադաստրային քարտեզում, սակայն վերջիններիս մակերեսները (ըստ քարտեզի՝ համապատասխանաբար 1.527231 հա և 140.48 քմ) չեն համապատասխանում պետական գրանցման տվյալներին (ըստ անշարժ գույքի նկատմամբ իրավունքների պետական գրանցման N 29082025-05-0030 վկայականի՝ համապատասխանաբար 1.5 հա և 162 քմ), ինչպես նաև նշված շինության տեղադիրքը չի համապատասխանում 2021 թվականի օրթոֆոտոհատակագծում արտացոլված նույն շինության տեղադիրքին։

	Ընդունվել է
Նախագծի 1-ին կետում կատավել է փոփոխություններ,
Նախագծի 5-րդ կետով նախատեսված է իրականցնել իրականցնել Գույքի սահմանների ճշգրտման աշխատանքների կատարման ուղղությամբ։

	4. ՀՀ գլխավոր դատախազություն.
	29․09․2025թ.

	
	N 02/20.4/21730-2025

	ՀՀ գլխավոր դատախազությունում ուսումնասիրվել է «Անշարժ գույք ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը (այսուհետ՝ Նախագիծ)։
Նախագծի վերաբերյալ դիտողություններ և առաջարկություններ առկա չեն:


	Ընդունվել է ի գիտություն:

























